
ᒪᓕᒐᓪᓚᕆᑦ 

1. ᐱᓕᕆᐊᖑᔪᖅ

(i) RED ᐊᕐᕌᒍᓕᒫᒧᑦ ᓴᓇᐅᒐᓕᐅᖅᑎᓄᑦ ᐱᓕᕆᐊᖑᕙᒃᐳᖅ ᖁᓪᓖᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᖏᓐᓂᑦ

("ᖁᓪᓖᑦ") ᐋᖅᑭᒃᑕᐅᓯᒪᓪᓗᓂ ᐃᒪᓐᓇ ᖃᐅᔨᒪᔭᐅᓪᓗᓂ, RED (ᐃᖅᑲᐅᒪᓂᖅ, ᐃᓕᓐᓂᐊᖅᑎᑦᑎᓂᖅ,

ᐱᓕᕆᓪᓚᕆᒍᒪᓂᖅ) ᐊᐱᕆᓪᓗᒋᑦ ᓄᓇᕗᒻᒥ ᓴᓇᐅᒐᓕᐅᖅᑎᑦ, ᑎᑕᒃᑎᒃ, ᓴᓇᙳᐊᖅᑎᑦ, ᑎᑎᕋᖅᑎᑦ,

ᒥᖅᓱᖅᑎᓪᓗ ᓴᖅᑭᑦᑎᖁᓪᓗᒋᑦ ᐃᒃᐱᒋᔭᖃᖅᑐᓂᒃ ᐃᓄᖕᓂᒃ ᐃᓄᐊᖅᑕᐅᓯᒪᔪᓂᒃ ᐊᓯᐅᓯᒪᔪᓂᒡᓗ ᐊᕐᓇᓂᒃ,

ᓂᕕᐊᖅᓵᓂᒃ ᐊᒻᒪ 2SLGBTQIA−ᑯᓐᓂ ᐊᓯᐅᓯᒪᔪᓂᒃ ᐋᓐᓂᖅᓯᖅᑕᐅᓂᕐᒧᑦ (ᑖᓐᓇ "ᐱᓕᕆᐊᖅ").

(ii) ᑖᓐᓇ ᐱᓕᕆᐊᖑᑎᓪᓗᒍ ᐱᖃᓯᐅᔾᔨᕗᑦ ᖁᓕᓂᒃ ᓴᓇᙳᐊᖅᑕᐅᓯᒪᔪᓂᒃ ᓂᕈᐊᖅᑐᖃᖅᖢᓂ ᐱᓕᕆᐊᖑᔪᒧᑦ

ᐊᒃᑐᐊᓂᓕᖕᓂᒃ ᐋᖅᑭᒃᓱᖅᑕᐅᓯᒪᔪᓄᑦ ᖁᓕᓂᑦ ᓄᓇᕗᒻᒥ ᓴᓇᙳᐊᖅᑎᓄᑦ ᓄᓇᕘᓕᒫᒥ ᓵᓚᒃᓴᕋᓲᑎᒧᑦ

("ᓵᓚᖃᕋᓱᖕᓂᖅ"). ᐊᑐᓂᑦ ᐃᓚᐅᔪᑦ ("ᐃᓚᐅᔪᖅ") ᓵᓚᒃᓴᕋᓱᖃᑕᐅᓂᐊᖅᑐᑦ ᓴᓇᙳᐊᒐᕐᒥᒃ ᑐᓂᓯᓗᓂ

ᐱᓕᕆᐊᒃᓴᒧᑦ ᐊᒃᑐᐊᓂᓕᖕᒥᒃ ᑐᓂᓯᔪᒧᓪᓗ ᑎᑎᕋᕆᐊᓕᒃ ᐊᑕᐅᑦᑎᒃᑰᕐᓗᒋᑦ. ᖁᓕᑦ ᓴᓇᙳᐊᖅᑏᑦ

("ᑎᓕᔭᐅᓯᒪᙱᑦᑐᑦ ᓴᓇᙳᐊᖅᑏᑦ") ᓴᓇᐅᒐᖏᓪᓗ ᓂᕈᐊᖅᑕᐅᓂᐊᖅᑐᑦ ᑕᓪᓕᒪᓄᑦ ᐃᓚᒋᔭᐅᔪᓄᑦ

ᖁᓪᓖᑦᑯᓐᓂ ᑎᒃᑯᐊᖅᑕᐅᓯᒪᔪᑦ ("ᑲᑎᒪᔨᖏᓐᓂ").

(iii) ᑖᓐᓇ ᐱᓕᕆᐊᖑᔪᖅ ᐱᖃᓯᐅᔾᔨᒋᕗᖅ ᑎᓕᔭᐅᓪᓚᕆᒃᑐᓂᒃ ᖁᓕᓂᒃ ᓴᓇᙳᐊᖅᑕᐅᔪᓂᒃ ᖁᓕᓂᒃ

ᓴᓇᙳᐊᖅᑎᓂᑦ ᓄᓇᕗᒻᒥᙶᖅᑐᓂᑦ. ᑖᒃᑯᐊ ᓴᓇᙳᐊᖅᑏᑦ ("ᑎᓕᔭᐅᓯᒪᔪᑦ ᓴᓇᙳᐊᖅᑏᑦ")

ᖃᐅᔨᒋᐊᕐᕕᐅᓂᐊᖅᑐᑦ ᓂᕈᐊᖅᑕᐅᓗᑎᒡᓗ ᖁᓪᓖᑦᑯᓐᓄᓪᓚᑦᑖᖅ, ᓵᓚᒃᓴᕋᓱᒃᑐᑦ ᓯᓚᑖᒍᑦ.

(iv)ᖁᓕᑦ ᓴᓇᐅᒐᐃᑦ ᓴᓇᔭᐅᔪᑦ ᑎᓕᔭᐅᓯᒪᔪᓄᑦ ᓴᓇᙳᐊᖅᑎᓄᑦ ᖁᓪᓖᑦᑯᓐᓂ ᓂᕈᐊᖅᑕᐅᓯᒪᔪᑦ ᐊᒻᒪ ᖁᓕᑦ

ᓴᓇᐅᒐᑦ ᓴᓇᔭᐅᔪᑦ ᑎᓕᔭᐅᓯᒪᙱᑦᑐᓄᑦ ᓴᓇᙳᐊᖅᑎᓄᑦ ᑲᑎᒪᔨᓄᑦ ᓂᕈᐊᖅᑕᐅᔪᓄᑦ

ᓴᖅᑭᔮᖅᑎᑕᐅᓛᖅᑐᑦ ᒪᐃ 2024−ᒥ ᐱᒋᐊᕐᓗᓂ. ᐊᑐᐃᓐᓇᕐᓂᐊᖅᑐᒥᒃ ᖃᕆᑕᐅᔭᒃᑯᓪᓗ ᓴᖅᑭᔮᖅᑎᑕᐅᔪᑦ

ᓴᖅᑭᑎᑕᐅᓛᖅᐳᖅ ᐃᖃᓗᖕᓂ ᒪᐃ 2024−ᒥ ᑭᖑᓂᐊᒍᓪᓗ ᓂᐅᕐᕈᑲᑕᒡᓗᑎᒃ ᑕᑯᒃᓴᐅᑎᑦᑎᓗᑎᒃ ᑕᒪᐃᓐᓂ

ᐱᖓᓱᓂᒃ ᐊᕕᒃᑐᖅᓯᒪᔪᓂᑦ ᐱᓕᕆᐊᖑᓛᖅᖢᓂ ᓄᓇᕗᒻᒥ ᐅᑭᐊᒃᓵᖑᓕᖅᐸᑦ 2024−ᒥ ᐱᒋᐊᕐᓗᓂ.

2. ᐱᓇᔪᒃᑐᓄᑦ ᒪᓕᒐᐃᑦ

(i) ᑖᒃᑯᐊ ᒪᓕᒐᐃᑦ ᓵᓚᒃᓴᕋᓱᒃᑐᓄᑦ ᐊᑐᖅᐳᑦ ᖁᓕᓂᒃ ᑎᓕᔭᐅᓯᒪᙱᑦᑐᓂᒃ−ᓴᓇᙳᐊᖅᑎᓂᒃ ᐊᒻᒪ

ᓴᓇᐅᒐᖏᓐᓂᒃ ᓂᕈᐊᕐᓂᐊᖅᑐᑦ.

(ii) ᑖᒃᑯᐊ ᒪᓕᒐᐃᑦ ᐊᑐᕐᒥᔪᑦ ᑎᓕᔭᐅᓯᒪᔪᓄᑦ ᓴᓇᙳᐊᖅᑎᓄᑦ ᑭᓯᐊᓂ ᒪᓕᒐᐃᑦ ᓵᓚᒃᓴᕋᓱᒃᑐᓄᑦ ᑐᕌᖓᔪᑦ

ᐱᓕᕆᐊᒃᓴᐅᑉ ᐃᓚᖓᓄᑦ.

3. ᐱᓇᔪᒡᕕᐅᔪᓐᓇᖅᑐᖅ

ᓴᓇᐅᒐᓕᒫᑦ ᖁᓪᓕᒃᑯᓐᓂ ᐱᔭᐅᓯᒪᔭᕆᐊᓖᑦ 5:00−ᒧᐊᖅᐸᑦ ᑐᖔᓂᓘᓐᓃᑦ ᐅᓐᓄᓴᒃᑯᑦ ᒫᑦᓯ 29, 2024−ᒥᑦ

("ᑐᓂᓯᔪᓐᓇᖅᑐᑦ ᐃᓱᓕᕝᕕᒃᓴᖓ").

4. ᐱᓇᔪᒍᓐᓇᖅᑐᑦ

(i) ᐱᓕᕆᐊᒃᓴᑦ ᓵᓚᒃᓴᕋᓱᒃᑐᓪᓗ ᓄᓇᕗᒻᒥᐅᑕᑐᐊᓄᑦ ᐅᒃᑯᐃᖓᔪᖅ.

(ii) ᐃᓄᒃ ᓵᓚᒃᓴᕋᓱᖃᑕᐅᔪᖅ ᐃᒪᐃᓐᓂᕋᖅᑕᐅᕗᖅ "ᐃᓚᐅᔪᖅ."

(iii) ᐃᓄᐃᑦ ᑲᑎᙵᔪᑦ ᐱᓕᕆᖃᑎᒌᒍᓐᓇᖅᑐᑦ ᓴᓇᐅᒐᕐᒥᒃ ᑭᓯᐊᓂ ᐊᑕᐅᓯᑐᐊᖅ ᑐᓂᓯᔪᓐᓇᖅᑐᖅ

ᓵᓚᒃᓴᕋᓱᒃᑐᓄᑦ.



(iv)ᑎᓕᔭᐅᓯᒪᔪᖅ ᓴᓇᙳᐊᖅᑎ ᐃᓚᐅᔪᓐᓇᙱᑦᑐᖅ.

(v) ᐊᑐᓂ ᐃᓚᐅᔪᑦ (ᐊᒻᒪᓗ ᐊᖓᔪᖅᑳᖏᑦ ᐅᕝᕙᓘᓐᓃᑦ ᑲᒪᔨᖏᑦ 19 ᑐᖔᓂ ᐅᑭᐅᖃᖅᐸᑦ)

ᓇᓗᓇᐃᖅᓯᒃᐸᑕ ᐅᖃᓕᒫᖅᓯᒪᓂᖏᓐᓂᒃ ᐊᒻᒪᓗ ᐊᖏᕐᓂᖏᓐᓂᒃ ᒪᓕᖕᓂᐊᕐᓂᕋᖅᖢᓂ ᑖᒃᑯᓂᖓ

ᒪᓕᒐᕐᓂᒃ.

(vi)ᖁᓪᓖᑦ ᖃᐅᔨᒋᐊᕈᓐᓇᖅᑐᑦ ᐅᑭᐅᑭᓗᐊᖅᑑᑉ ᐊᖓᔪᖅᑳᖓ/ᐸᖅᑭᔨᖓ ᓇᓗᓇᐃᖅᓯᔪᒪᓗᑎᒃ ᐊᖏᕈᑎᖓᓂᒃ

ᒪᓕᒐᕐᓂᒃ ᒪᓕᖕᓂᐊᕐᓂᕋᕐᓗᓂ ᐊᖏᕈᑎᖃᕐᓗᓂᓗ ᐅᑭᐅᑭᓗᐊᖅᑐᒥᒃ ᐃᓚᐅᓂᐊᖅᑐᒥᒃ ᐱᓕᕆᐊᖑᔪᒥᑦ

ᐅᕝᕙᓘᓐᓃᑦ ᓵᓚᒃᓴᕋᓱᖕᓂᕐᒥᒃ. ᓇᓗᓇᐃᖅᓯᔾᔪᑎᒥᒃ ᐱᓕᕆᔪᒪᙱᑦᑐᖅ ᖁᓪᓖᑦᑯᓐᓄᑦ ᓈᒻᒪᒋᔭᐅᔪᒥᒃ

ᐲᖅᑕᐅᑐᐃᓐᓇᕆᐊᓕᒃ ᐅᑭᐅᑭᓗᐊᕐᓂᖓᓄᑦ.

(vii) ᑐᑭᒧᐊᒃᑎᑦᑎᔨᑦ, ᐱᓕᕆᔩᑦ, ᐊᒻᒪ ᐃᖅᑲᓇᐃᔭᖅᑎᑦ ᖁᓪᓖᑦᑯᓐᓂ ᓵᓚᒃᓴᕋᓱᖃᑕᐅᔪᓐᓇᙱᑦᑐᑦ.

(viii) ᖁᓪᓖᑦᑯᑦ ᑐᑭᒧᐊᒃᑎᑦᑎᔨᖏᓐᓄᑦ, ᐱᓕᕆᔨᖏᓐᓄᑦ, ᐃᖅᑲᓇᐃᔭᖅᑎᓄᓪᓗ ᐃᓚᒋᔭᐅᔪᑦ 

(ᑲᑎᙵᒐᓗᐊᕈᑎᒃ ᐊᑕᐅᓯᕐᒥ ᐃᒡᓗᒥ ᐋᒃᑲᓘᓐᓃᑦ) ᓵᓚᒃᓴᕋᓱᖃᑕᐅᔪᓐᓇᖅᑐᑦ.

5. ᖃᓄᖅ ᓵᓚᒃᓴᕋᓱᖃᑕᐅᔪᓐᓇᕐᒪᖔᑦ − ᑎᓕᔭᐅᓯᒪᙱᑦᑐᑦ ᓴᓇᙳᐊᖅᑏᑦ

(i) ᓵᓚᒃᓴᕋᓱᖃᑕᐅᓂᐊᕐᓗᓂ, ᐃᓚᐅᖃᑕᐅᔪᑦ ᓴᓇᐅᒐᓪᓚᑦᑖᒥᓂᒃ ᓇᒃᓯᐅᔾᔨᔭᕆᐊᖃᖅᐳᖅ ("ᓴᓇᐅᒐᕐᒥᒃ") 
ᐊᑕᐅᑦᑎᒃᑯᑦ ᑐᓂᓗᒋᑦ ᑎᑎᕋᕆᐊᓕᒡᓗ. ᑐᓂᓯᓂᐊᖅᑐᓄᑦ ᑎᑎᕋᕆᐊᓕᒃ ᓇᓂᔭᐅᔪᓐᓇᖅᑐᖅ qnsw.ca.-ᒥ. 

("ᑐᓂᓯᓂᐊᕐᓗᓂ ᑎᑎᕋᕆᐊᓕᒃ"). ᑐᓂᓯᓂᐊᕐᓗᓂ ᑎᑎᕋᕆᐊᓕᒃ ᐊᒻᒪᓗ ᑎᑎᖅᑐᒐᐃᑦ ᑎᑎᖅᑲᒃᑯᕕᒃᑯᑦ 
ᐊᐅᓪᓚᖅᑎᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᐊᒡᔭᖅᑕᐅᓗᑎᒃ ᐅᕗᖓ: Project RED,  987B Iglulik Street, Iqaluit, 

Nunavut, X0A 3H0. ᑐᓂᓯᔪᒪᔪᓄᑦ ᑎᑎᕋᕆᐊᓕᒃ ᐃᕐᖐᓐᓈᖅᑕᐅᒃᑯᑦ ᓇᒃᓯᐅᔾᔭᐅᔪᓐᓇᕐᒥᔪᖅ 
projects@qulliit.ca ᓱᒃᑲᔪᒃᑯᓪᓘᓐᓃᑦ ᐅᕗᖓ 867.979.1277.

(ii) ᓴᓇᙳᐊᖅᑕᐅᔪᖅ ᓇᒃᓴᒐᕐᓂᕆᐊᓕᒃ, ᓴᖅᑭᔮᖅᑎᑕᐅᓗᓂ, ᐊᑯᓂᐊᓗᒡᓗ ᓴᖅᑭᔮᕈᓐᓇᕐᓗᓂ.

(iii)  ᖃᕆᑕᐅᔭᒃᑯᑦ ᓴᓇᐅᒐᐃᑦ, ᐅᖃᐅᓯᓕᒫᑦ ᓴᖅᑭᔮᖅᑎᑕᐅᔭᕆᐊᓖᑦ ᓄᓇᕗᒻᒥ ᐃᓕᓴᕆᔭᐅᓯᒪᔪᑦ ᐅᖃᐅᓯᑦ 

ᐱᖁᔭᖓ ᒪᓕᒃᖢᒍ, ᐃᓄᒃᑎᑐᑦ, ᖃᓪᓗᓈᑎᑐᑦ, ᐃᓄᐃᓐᓇᖅᑐᑦ ᐅᐃᕖᑎᑐᓪᓗ.

(iv)ᐃᓚᐅᔪᑦ ᑐᓂᓯᔪᓐᓇᖅᑎᑕᐅᔪᑦ ᐊᑕᐅᓯᕐᒥᒃ ᓴᓇᐅᒐᕐᒥᒃ/ᑐᓂᓯᓂᐊᖅᑐᓄᑦ ᑎᑎᕋᕆᐊᓕᒃ.
(v) ᐃᓚᐅᖃᑕᐅᓇᓱᒃᑐᑦ ᐊᖏᖅᑕᐅᙱᑐᐃᓐᓇᕆᐊᓕᑦ ᑐᓂᓯᔪᓄᑦ ᑎᑎᕋᕆᐊᓕᒃ ᑎᑎᕌᓂᒃᓯᒪᙱᑉᐸᑦ 

ᐱᔭᕆᐊᖃᖅᑐᓕᒫᑦ ᓇᓗᓇᐃᔭᐅᑎᑦ ᐊᒻᒪ ᓴᓇᐅᒐᖅ ᑐᓂᔭᐅᙱᑉᐸᑦ ᒪᑐᕝᕕᒃᓴᖓᑕ ᓯᕗᓂᐊᒍᑦ. ᖁᓪᓖᑦ 
ᑲᒪᒋᔭᒃᓴᖃᙱᑦᑐᑦ ᑭᖑᕙᖅᑐᓂᑦ, ᐊᓯᐅᔪᓂᑦ, ᐊᓯᐊᓄᐊᖅᑕᐅᔪᓂᑦ, ᑭᖑᕙᕆᐊᖅᑕᐅᔪᓂᑦ, 
ᐱᐊᓂᒃᓯᒪᙱᑦᑐᓂᑦ, ᐱᔪᓐᓇᙱᑦᑐᓂᑦ, ᑎᑎᕌᓂᒃᓯᒪᙱᑦᑐᓂᓪᓗ ᐱᓇᓱᐊᕈᑎᓂᑦ, ᑕᒪᕐᒥᒃ 
ᐊᑐᕈᓐᓃᖅᑎᑕᐅᔪᑦ.

(vi)ᐱᓇᓱᐊᕈᑎᓕᒫᑦ ᓇᓗᓇᐃᖅᑕᐅᔭᕆᐊᖃᕐᓂᐊᖅᐳᑦ ᖃᖓᑐᐃᓐᓇᖅ. ᖁᓪᓖᑦ ᐱᔪᓐᓇᐅᑎᖃᖅᐳᑦ 
ᓇᓗᓇᐃᒃᑯᑕᕐᒥᒃ ᐱᔪᒪᒍᑎᒃ ᑭᓇᐅᓂᕐᒥᓂᒃ ᓄᓇᖃᕐᓂᖓᓂᓪᓗ. ᑐᓂᓯᙱᒃᑯᓂ ᓇᓗᓇᐃᖅᓯᔾᔪᑎᒥᒃ ᖁᓪᓖᑦᑯᑦ 
ᓈᒻᒪᒋᔭᖓᓂ ᑭᖑᕙᙱᓪᓗᓂ ᐲᖅᑕᐅᑐᐃᓐᓇᕆᐊᓕᒃ.

6. ᓴᓇᐅᒐᐃᑦ ᓂᕈᐊᖅᑕᐅᔪᑦ ᑎᓕᔭᐅᓯᒪᙱᑦᑐᒧᑦ ᓴᓇᐅᒐᓕᐊᑦ

(i) ᑕᓪᓕᒪᑦ ᑲᑎᒪᔩᑦ ᖁᓪᓖᑦᑯᓐᓄᑦ ᑎᒃᑯᐊᖅᑕᐅᓯᒪᔪᑦ ("ᑲᑎᒪᔩᑦ") ᖁᓕᓂᒃ ᓴᓇᙳᐊᖅᑕᐅᔪᓂᒃ

ᓂᕈᐊᕐᓂᐊᖅᑐᑦ ᖁᓕᓄᑦ ᐃᓚᐅᔪᓄᑦ ᓴᖅᑭᑎᑕᐅᔪᓂᑦ ("ᓂᕈᐊᖅᑕᐅᓯᒪᔪᖅ ᓴᓇᙳᐊᖅᑎ").

(ii) ᑲᑎᒪᔩᑦ ᓂᕈᐊᕐᓂᐊᖅᑐᑦ ᖁᓕᓂᒃ ᓴᓇᙳᐊᖅᑕᐅᔪᓂᒃ/ᓴᓇᙳᐊᖅᑎᓂᒃ ᑐᑭᒧᐊᒍᑎᑦ ᒪᓕᒡᓗᒋᑦ ᑲᑎᒪᔨᓄᑦ

ᐊᑐᓕᖅᑎᑕᐅᔪᑦ.  ᑐᑭᒧᐊᒍᑎᑦ ᓇᓂᔭᐅᔪᓐᓇᖅᑐᑦ https://www.qnsw.ca  ("ᖃᐅᔨᒪᔾᔪᑎᑦ").

(iii) ᖁᓪᓖᑦᑯᑦ ᐱᖓᓱᐃᖅᓱᕐᓗᑎᒃ ᖃᐅᔨᒋᐊᕋᓱᖃᑦᑕᕐᓂᐊᖅᑐᑦ ᐊᑐᓂ ᓂᕈᐊᖅᑕᐅᔪᓄᑦ ᓴᓇᙳᐊᖅᑎᓄᑦ

ᑎᑎᕋᖅᓯᒪᔪᑦ ᑐᑭᓯᒋᐊᕈᑎᒃᓴᑦ ᐊᑐᕐᓗᒋᑦ ᑐᓂᓯᓂᐊᖅᑐᑦ ᑎᑎᕋᕆᐊᓕᖓᓃᑦᑐᑦ. ᓂᕈᐊᖅᑕᐅᓯᒪᔪᖅ

http://qnsw.ca/
http://qnsw.ca/
http://qnsw.ca/
http://qnsw.ca/
http://qulliit.ca/


 
ᓴᓇᙳᐊᖅᑎ ᖃᐅᔨᒋᐊᕐᕕᐅᔪᓐᓇᙱᑉᐸᑦ ᐊᐃᕆᓕ 5−ᒥ, 2024 ᑐᖔᓂᓘᓐᓃᑦ, ᓂᕈᐊᖅᑕᐅᔪᖅ 

ᓴᓇᙳᐊᖅᑎ ᐲᖅᑕᐅᓂᐊᖅᐳᖅ (ᐊᓯᐅᔨᓂᐊᖅᖢᓂᒋᓪᓗ ᑭᓱᑐᐃᓐᓇᑦ ᑐᓐᓂᖅᑯᓯᐊᕆᓂᐊᖅᑕᕋᓗᐊᖏᑦ). 

ᖁᓪᓖᑦ ᐱᔪᓐᓇᕐᓂᖃᖅᐳᑦ ᓂᕈᐊᕈᓐᓇᖅᖢᑎᒃ ᐃᓚᐅᖔᕐᓂᐊᖅᑐᒥᒃ. 

(iv) ᓴᓇᐅᒐᓕᐅᖅᑕᐅᔪᑦ ᖁᓕᓄᑦ ᓂᕈᐊᖅᑕᐅᓯᒪᔪᓄᑦ ᖁᓪᓖᑦᑯᓐᓄᑦ ᓇᖕᒥᓂᕆᔭᐅᓕᕐᓂᐊᖅᐳᑦ ᖁᓪᓖᒃᑯᓐᓄᑦ 

ᐊᒡᔭᖅᑕᐅᒃᐸᑕ. ᖁᓪᓖᑦᑯᑦ ᐊᑐᕈᓐᓇᖅᐳᑦ ᓴᓇᙳᐊᖅᑕᐅᔪᓂᒃ ᓈᒻᒪᒐᓱᒋᔭᒥᓄᑦ ᖄᒃᑲᓐᓂᐊᒍᑦ 

ᐊᑭᓕᐅᑎᓂᒃ ᐊᑭᓖᙱᓪᓗᑎᒃ ᓂᕈᐊᖅᑕᐅᓯᒪᔪᒧᑦ ᓴᓇᙳᐊᖅᑎᒧᑦ. 

(v) ᓴᓇᐅᒐᖅ ᐃᓚᐅᔪᒧᑦ ᓴᖅᑭᑎᑕᐅᔪᖅ ᓂᕈᐊᖅᑕᐅᓚᐅᙱᓪᓗᓂ ᑲᑎᒪᔨᓄᑦ ᐅᑎᖅᑎᑕᐅᓂᐊᖅᑐᖅ 

ᐃᓚᐅᖃᑕᐅᔪᒧᑦ.  

 

7. ᑐᓐᓂᖅᑯᓯᐊᑦ ᑎᓕᔭᐅᓯᒪᙱᑦᑐᓄᑦ ᓴᓇᙳᐊᖅᑎᓄᑦ 

(i) ᐊᑐᓂ ᓂᕈᐊᖅᑕᐅᔪᑦ ᓴᓇᙳᐊᖅᑎᑦ $500.00−ᓂᒃ ᐊᑭᓕᖅᑕᐅᓂᐊᖅᐳᑦ ᑮᓇᐅᔭᒃᓴᐅᓗᒍ ᐅᕝᕙᓘᓐᓃᑦ 

ᐃᕐᖐᓐᓈᖅᑕᐅᒃᑯᑦ ᑮᓇᐅᔭᓂᒃ ᓇᒃᓯᐅᔾᔨᕕᐅᓗᓂ ("ᑮᓇᐅᔭᓂᑦ ᑐᓂᔭᐅᔪᖅ"). 

(ii) ᐊᑐᓂ ᓂᕈᐊᖅᑕᐅᔪᑦ ᓴᓇᙳᐊᖅᑎᑦ ᖃᐅᔨᒋᐊᕐᕕᐅᓛᖅᑐᑦ ᐃᕐᖐᓐᓈᖅᑕᐅᒃᑯᑦ ᐊᐃᕆᓕ 5, 2024−ᒥ 

ᑐᖔᓂᓪᓘᓐᓃᑦ. 

(iii) ᓂᕈᐊᖅᑕᐅᔪᑦ ᓴᓇᙳᐊᖅᑎᑦ ᐊᑎᖏᑦ ᑭᒃᑯᑐᐃᓐᓇᓄᑦ ᐅᖃᐅᓯᐅᓛᖅᑐᑦ ᖁᓪᓖᑦᑯᓐᓂ ᐊᐃᕆᓕ 10, 

2024-ᒥ ᑐᖔᓂᓪᓘᓐᓃᑦ.  

(iv) ᑮᓇᐅᔭᓂᑦ ᑐᓐᓂᖅᑯᓯᐊᓂᒃ ᐊᑭᓕᖅᑕᐅᓂᐊᖅᑐᑦ ᓂᕈᐊᖅᑕᐅᓯᒪᔪᑦ ᓴᓇᙳᐊᖅᑎᑦ ᐊᐃᕆᓕ 1, 

2024−ᒥᑦ ᑐᖔᓂᓪᓘᓐᓃᑦ.  

(v) ᑮᓇᐅᔭᓕᒫᑦ ᑐᓐᓂᖅᑯᓯᐊᑦ ᑮᓇᐅᔭᒃᓴᑎᒍᑦ ᐅᕝᕙᓘᓐᓃᑦ ᐃᕐᖐᓐᓈᖅᑕᐅᒃᑯᑦ ᑮᓇᐅᔭᓂᒃ ᓇᒃᓯᐅᔾᔨᕕᐅᓗᑎᒃ 

ᑮᓇᐅᔭᙳᖅᑎᑕᐅᔭᕆᐊᖃᖅᐳᑦ ᐊᖏᖅᑕᐅᓗᑎᒡᓘᓐᓃᑦ ᓯᑎᐱᕆ 30, 2024−ᒥ ᑐᖔᓂᓪᓘᓐᓃᑦ 

ᑕᐃᒪᐃᓕᐅᙱᑉᐸᑦ ᑮᓇᐅᔭᑦ ᑐᓐᓂᖅᑯᓯᐊᖅ ᓄᖅᑲᖅᑎᑕᐅᑐᐃᓐᓇᕆᐊᓕᒃ.  

 

8.  ᓵᓚᒃᓴᕋᔭᕐᓂᖏᑦ − ᑎᓕᔭᐅᓯᒪᙱᑦᑐᑦ ᓴᓇᙳᐊᖅᑏᑦ 

ᓂᕈᐊᖅᑕᐅᔪᑦ ᑲᑎᒪᔨᓄᑦ ᒪᓕᒃᐳᑦ ᖃᔅᓯᐅᓂᖏᓐᓂᒃ ᓴᓇᙳᐊᖅᑕᐅᓯᒪᔪᑦ ᐱᔭᐅᔪᑦ, ᐱᐅᓂᖏᑦ ᐊᓯᖏᑦ 

ᓴᓇᙳᐊᖅᑕᐅᓯᒪᔪᑦ, ᐊᒻᒪ ᒪᓕᑦᑎᐊᕐᓂᖏᑦ ᓴᓇᙳᐊᖅᑕᕕᑦ ᐱᓕᕆᐊᖓᓂᑦ ᐊᒻᒪ ᒪᓕᒃᑕᐅᖁᔭᐅᔪᓂᒃ. 

 

9.  ᑳᓐᑐᕌᒃ ᑎᓕᔭᐅᓯᒪᔪᓄᑦ ᓴᓇᙳᐊᖅᑎᓄᑦ  

ᐊᑐᓂ ᑎᓕᔭᐅᓯᒪᔪᑦ ᓴᓇᙳᐊᖅᑎᑦ ᑳᓐᑐᓛᒃᑰᕆᐊᖃᕐᓂᐊᖅᐳᑦ ᖁᓪᓖᑦᑯᓐᓂ. 

 

10. ᑐᓴᒐᒃᓴᓕᐊᖑᔪᖅ 

ᐃᓚᐅᔪᑦ, ᑎᓕᔭᐅᓯᒪᔪᑦ ᓴᓇᐅᒐᓕᐅᖅᑐᑦ ᐊᒻᒪ ᑎᓕᔭᐅᓯᒪᙱᑦᑐᑦ ᐊᖏᖅᐳᑦ ᐊᑐᕐᓂᐊᕐᓗᑎᒃ ᐊᑎᕐᒥᓂᒃ, 

ᓄᓇᒥᓂ, ᐊᔾᔨᙳᐊᒥᑦ, ᓂᐱᖏᓐᓂᑦ, ᐊᔾᔨᖏᓐᓂᓪᓗ ᖃᓄᐃᑦᑐᑐᐃᓐᓇᓂ ᓴᖅᑭᔮᖅᑎᑕᐅᕙᒃᑐᓂᑦ, 

ᖁᕝᕙᕆᐊᕈᑎᓂᑦ, ᑭᒃᑯᑐᐃᓐᓇᓄᓪᓗ ᑐᓴᒐᒃᓴᖃᕐᕕᖕᓂ, ᐊᒻᒪ ᑭᒃᑯᑐᐃᓐᓇᓄᑦ ᐱᓕᕆᐊᖑᑎᑕᐅᔪᑦ ᖁᓪᓖᑦᑯᓐᓄᑦ 

ᐱᓕᕆᐊᒃᓴᒧᑦ ᓵᓚᒃᓴᕋᓱᒃᑎᑕᐅᔪᓄᓪᓗ ᐊᒃᑐᐊᓂᓕᖕᓂᑦ, ᐊᑐᖅᑕᐅᓂᐊᖅᑐᑦ ᐊᑐᐃᓐᓇᐅᓂᐊᕐᓗᑎᒃ 

ᖁᓪᓖᑦᑯᓐᓄᑦ ᑕᐃᒪᙵᑕᒫᑦ, ᓄᓇᕐᔪᐊᒥᑦ, ᑭᑭᑕᐅᓯᒪᔪᓂᑦ, ᐊᑭᖃᙱᑦᑐᑦ ᐃᓱᒪᒋᔭᐅᒃᑲᓐᓂᕋᓂ 

ᐊᑭᓕᐅᑎᒥᓪᓘᓐᓃᑦ ᓵᓚᒃᓴᖅᑐᒧᑦ. 

 

11. ᑲᙳᓇᖅᑐᑦ 

A.   ᑲᑎᖅᓱᐃᓂᖅ ᐊᒻᒪ ᐊᑐᖅᑕᐅᓂᖓ ᐃᓅᑉ ᒥᒃᓵᓄᑦ ᑎᑎᕋᖅᓯᒪᔪᓂᑦ 



(i) ᐃᓚᐅᔪᑦ, ᑎᓕᔭᐅᓯᒪᔪᑦ ᑎᓕᔭᐅᓯᒪᙱᑦᑐᓪᓗ ᓴᓇᙳᐊᖅᑏᑦ ᐊᖏᕐᓗᑎᒃ ᑲᑎᑕᐅᓂᐊᖅᑐᓄᑦ ᑖᔅᓱᒪ

ᒥᒃᓵᓄᑦ ᑎᑎᕋᖅᓯᒪᔪᓂᑦ ᖁᓪᓖᑦᑯᓐᓄᑦ ᐊᒻᒪ ᑲᑎᒪᔨᓄᑦ. ᐃᓅᑉ ᒥᒃᓵᓄᑦ ᑎᑎᕋᖅᓯᒪᔪᑦ

ᐊᑐᖅᑕᐅᑐᐃᓐᓇᕆᐊᖃᖅᐳᑦ ᐅᔾᔨᕆᔭᐅᑎᑦᑎᒃᑲᓐᓂᕐᓗᑎᒃ ᐊᒻᒪ ᑎᑎᕋᖅᓯᒪᓕᖅᑎᑕᐅᓂᐊᖅᑐᓄᑦ

ᐱᓕᕆᐊᒃᓴᒧᑦ ᐊᒃᑐᐊᓂᓕᖕᓂᒃ ᖃᐅᔨᒋᐊᕈᑕᐅᓗᓂᓗ ᐃᓚᐅᔪᓄᑦ, ᑎᓕᔭᐅᓯᒪᔪᑦ ᑎᓕᔭᐅᓯᒪᙱᑦᑐᓪᓗ

ᓴᓇᙳᐊᖅᑏᑦ. ᐃᓅᑉ ᒥᒃᓵᓄᑦ ᑎᑎᕋᖅᓯᒪᔪᑦ ᑎᓕᔭᐅᓯᒪᔪᓄᑦ ᑎᓕᔭᐅᓯᒪᙱᑦᑐᓄᓪᓗ ᓴᓇᙳᐊᖅᑎᓄᑦ

ᐊᑐᖅᑕᐅᓂᐊᖅᐳᑦ ᓴᖅᑭᔮᖏᓐᓇᕐᓂᐊᖅᑐᓄᑦ ᐊᒻᒪ ᓴᖅᑭᔮᖅᑎᑕᐅᔪᓄᑦ ᐊᒻᒪ ᐊᐅᓪᓚᖃᑦᑕᖅᑐᓄᑦ

ᓴᖅᑭᔮᖅᑎᑦᑎᓂᐊᕐᓗᑎᒃ ᓄᓇᕗᒻᒥ ᐊᓯᖏᓐᓄᓪᓘᓐᓃᑦ.

(ii) ᐃᓚᐅᔪᑦ, ᑎᓕᔭᐅᓯᒪᔪᑦ ᑎᓕᔭᐅᓯᒪᙱᑦᑐᓪᓗ ᓴᓇᙳᐊᖅᑏᑦ ᐊᖏᖅᐳᑦ ᖁᓪᓖᑦᑯᓐᓄᑦ, ᑲᑎᒪᔩᑦ,

ᑭᒡᒐᖅᑐᐃᔨᖏᑦ ᐊᒻᒪ/ᐅᕝᕙᓘᓐᓃᑦ ᑭᒡᒐᖅᑐᖅᑎᖏᑦ, ᑐᖅᑯᖅᑐᐃᔪᑦ, ᑐᓴᖅᑎᑦᑎᔪᑦ ᐊᒻᒪ ᐊᑐᖅᑐᑦ ᐃᓅᑉ

ᒥᒃᓵᓄᑦ ᑎᑎᕋᖅᓯᒪᔪᓂᒃ ᑐᓐᓂᖅᑯᑕᐅᔪᓂᒃ ᑐᓂᓯᓂᐊᖅᑐᑦ ᑎᑎᕋᕆᐊᓕᖓᓂ ᐊᓯᐊᓂᓪᓘᓐᓃᑦ

ᐊᐅᓚᑦᑎᓂᐊᕐᓗᓂ ᐱᓕᕆᐊᒥᒃ ᐅᕝᕙᓘᓐᓃᑦ ᓵᓚᒃᓴᕋᓱᒃᑐᓂᒃ.

B. ᑐᑭᓯᒋᐊᕈᓐᓇᕐᓂᖅ 

(i) ᐊᐱᖅᑯᑎᒃᓴᖃᕈᕕᑦ ᐃᓱᒫᓘᑎᖃᕈᕕᓪᓘᓐᓃᑦ ᑲᑎᑕᐅᓂᐊᖅᑐᓂᑦ ᐃᒡᕕᑦ ᒥᒃᓵᓄᑦ ᑎᑎᕋᖅᓯᒪᔪᓂᑦ,

ᐱᔪᒪᒍᕕᒋᓪᓘᓐᓃᑦ ᓇᖕᒥᓂᖅ ᑎᑎᕋᖅᓯᒪᔪᖁᑎᖕᓂ, ᖁᓪᓖᑦᑯᓐᓄᑦ ᖃᐅᔨᒋᐊᕆᑦ ᐅᕙᓂ:  987B Iglulik 

Street, Iqaluit, Nunavut, X0A 3H0 ᑐ[ᕋᖅᑐᖅ: ᑐᑭᒧᐊᑦᑎᑦᓯᔨᒻᒪᕆᒃ

12. ᑭᓱᑐᐃᓐᓇᓄᑦ ᐊᑐᕆᐊᓖᑦ ᒪᓕᒋᐊᓖᓪᓗ

A. ᓄᖅᑲᖅᑎᑦᑎᓂᖅ ᑐᓴᖅᑎᑦᑎᓂᕐᓗ 

(i) ᖁᓪᓖᑦ ᐱᔪᓐᓇᕐᓂᖃᖅᐳᑦ ᐲᖅᓯᔪᓐᓇᖅᖢᑎᒃ, ᐋᖅᑭᒋᐊᖅᓯᔪᓐᓇᖅᖢᑎᒃ ᐅᕝᕙᓘᓐᓃᑦ

ᓄᖅᑲᖅᑎᑦᑎᔪᓐᓇᖅᖢᑎᒃ ᐱᓕᕆᐊᒥᒃ ᐊᒻᒪ ᓵᓚᒃᓴᕋᓱᒃᑐᓂᒃ (ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓗᑎᒃ ᑖᒃᑯᐊ

ᒪᓕᒐᐃᑦ) ᖃᓄᑐᐃᓐᓇᑦᑎᐊᖅ, ᑭᓱᑐᐃᓐᓇᕐᒥᒃ ᐱᔾᔪᑎᖃᕐᓗᑎᒃ, ᖁᓪᓖᑦᑯᑦ ᐊᐅᓚᑦᑎᑦᑎᐊᕈᓐᓇᐃᓪᓕᓗᑎᒃ

ᐱᓕᕆᐊᒥᒃ ᐊᒻᒪ ᓵᓚᒃᓴᕋᓱᒃᑐᓂᒃ.

(ii) ᖁᓪᓖᑦ ᐱᔪᓐᓇᕐᓂᖃᖅᐳᑦ ᖁᔭᓈᖅᓯᔪᓐᓇᖅᖢᑎᒃ ᓄᖅᑲᖅᑎᑦᑎᔪᓐᓇᖅᖢᑎᒡᓗ ᐱᓕᕆᐊᒥᒃ ᐊᒻᒪ

ᓵᓚᒃᓴᕋᓱᒃᑐᓂᒃ, ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓗᑎᒃ ᑖᒃᑯᐊ ᒪᓕᒐᐃᑦ, ᖃᐅᔨᒃᑲᐃᕙᒌᙱᓪᓗᑎᒃ ᐅᕝᕙᓘᓐᓃᑦ

ᐱᓕᕆᐊᒃᓴᖃᖅᑎᑕᐅᙱᓪᓗᑎᒃ, ᖃᓄᑐᐃᓐᓇᖅ ᐱᕐᕈᓗᐊᕿᔪᖃᖅᐸᑦ, ᑎᑎᖅᑲᙳᖅᑎᑦᑎᔪᖃᖅᐸᑦ,

ᐊᒡᓚᕝᕕᓕᕆᔾᔪᑎᓂᒃ, ᐊᓯᖏᓐᓂᒡᓗ ᖃᓄᑐᐃᓐᓇᖅ ᑕᒻᒪᖅᑐᖃᖅᐸᑦ, ᐅᕝᕙᓘᓐᓃᑦ ᖃᓄᑐᐃᓐᓇᖅ

ᐱᔾᔪᑎᖃᕐᓗᑎᒃ.

(iii) ᖁᓪᓖᑦ ᐱᔪᓐᓇᕐᓂᖃᖅᐳᑦ ᖃᐅᔨᒃᑲᐃᓚᐅᙱᓪᓗᑎᒃ ᓇᓕᐊᖕᓂᑐᐃᓐᓇᖅ ᐅᓪᓗᕐᓂᒃ ᐊᒻᒪ/ᐅᕝᕙᓘᓐᓃᑦ

ᐱᕕᒃᓴᕆᑎᑕᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ ᑖᒃᑯᓇᓂ ᒪᓕᒐᕐᓂᒃ ᑕᐃᒪᐃᑦᑕᕆᐊᖃᕆᔭᐅᓂᖓᓄᑦ.

B. ᐊᓯᐅᔨᔭᐅᔪᓄᑦ ᓇᓪᓕᐅᒃᑯᒫᑦ 

(i) ᐃᓚᐅᔪᑦ, ᑎᓕᔭᐅᓯᒪᔪᑦ ᑎᓕᔭᐅᓯᒪᙱᑦᑐᓪᓗ ᓴᓇᙳᐊᖅᑏᑦ ᖃᖓᓕᒫᒃᑯᑦ ᓴᐳᔾᔭᐅᔾᔪᑎᖃᕆᐊᖃᖅᐳᑦ

ᐊᒻᒪ ᖁᓪᓖᑦᑯᓐᓂ, ᐱᓕᕆᔨᖏᓐᓂᒃ, ᐃᖅᑲᓇᐃᔭᖅᑎᖏᓐᓂᒃ ᐊᒻᒪ ᑐᑦᑕᕐᕕᖏᓐᓂᒃ ᓇᓕᐊᖕᓂᑐᐃᓐᓇᖅ

ᐱᓇᔪᒍᑕᐅᔪᓂᒃ ᐊᑭᓖᔭᕆᐊᖃᖅᑎᑦᑎᙱᓪᓗᑎᒃ, ᐱᔭᕆᐊᖃᓕᕐᓗᑎᒃ, ᐊᑭᖏᓐᓂᒃ, ᐊᓯᐅᔨᔭᐅᔪᓂᒃ,

ᓱᕋᒃᑕᐅᔪᓂᒃ, ᐊᑭᓕᖅᓱᕆᐊᓕᖕᓂᒃ, ᖃᓄᐃᓕᐅᕈᑕᐅᔪᓂᒃ, ᐃᖅᑲᖅᑐᐃᕕᒃᑰᖅᑎᑕᐅᔪᓂᒃ ᐅᕝᕙᓘᓐᓃᑦ

ᐊᓯᖏᓐᓂᒃ ᐱᓕᕆᐊᖑᔪᓂᒃ ᑭᓇᑐᐃᓐᓇᕐᒧᑦ ᐋᖅᑭᒃᑕᐅᔪᒧᑦ, ᓴᖅᑭᑕᐅᔪᒧᑦ, ᐅᕝᕙᓘᓐᓃᑦ

ᐸᓯᔭᒃᓴᓕᐊᖑᔪᓄᑦ ᖃᓄᑐᐃᓐᓇᖅ ᑐᙵᕕᖃᕐᓗᑎᒃ ᐅᕝᕙᓘᓐᓃᑦ ᐊᒃᑐᐊᓂᓕᖕᓂᒃ ᐱᓕᕆᐊᒧᑦ ᐊᒻᒪ

ᓵᓚᒃᓴᕋᓱᖕᓂᕐᒧᑦ.



 
(ii) ᐊᑐᓂ ᑕᒪᕐᒥᒡᓗ ᐃᓚᐅᖃᑕᐅᔪᑦ, ᑎᓕᔭᐅᓯᒪᔪᑦ ᑎᓕᔭᐅᓯᒪᙱᑦᑐᓪᓗ ᓴᓇᐅᒐᓕᐅᖅᑎᑦ ᐊᖏᖅᐳᑦ 

ᐸᓯᔭᒃᓴᖑᖅᑎᑦᑎᔾᔮᙱᓚᖅ ᖁᓪᓖᑦᑯᓐᓂ, ᑲᒪᔨᖏᓐᓂᒃ, ᐱᔨᑦᑎᕋᖅᑎᖏᓐᓂᒃ, ᐃᖃᓇᐃᔭᖅᑎᖏᓐᓂᒃ ᐊᒻᒪ 

ᑎᓕᔭᐅᓯᒪᔪᓂᒃ ᐊᑭᓕᕆᐊᖃᖅᑐᓕᒫᓂᒃ ᐊᓯᖏᓐᓃᖓᖅᑐᓂᒃ ᑭᒡᓕᖃᖅᑎᑦᑎᙱᓪᓗᑎᒃ. 

C. ᓴᒃᑯᑦᑎᓂᖅ ᐸᓯᔭᐅᔪᓐᓇᕐᓂᕐᒥᒃ 

(i) ᖁᓪᓖᑦᑯᑦ ᐸᓯᔭᒃᓴᐅᔪᓐᓇᙱᓚᑦ ᑭᓇᑐᐃᓐᓇᕐᒥᒃ ᐋᓐᓂᖅᑐᖃᖅᐸᑦ ᓱᕋᒃᑕᐅᔪᖃᖅᐸᓘᓐᓃᑦ (ᐱᖃᓯᐅᑎᓗᒍ 

ᐃᓅᔪᓐᓃᖅᑐᖃᖅᐸᑦ) ᐃᓚᐅᔪᒥᑦ, ᑎᓕᔭᐅᓯᒪᔪᒧᑦ ᑎᓕᔭᐅᓯᒪᙱᑦᑐᒧᓪᓗ ᓴᓇᙳᐊᖅᑎᒧᑦ ᐅᕝᕙᓘᓐᓃᑦ 

ᐊᓯᐅᔨᔭᐅᔪᒧᑦ ᓱᕋᒃᑕᐅᔪᒧᓪᓘᓐᓃᑦ ᐱᖁᑎᒥᓂᒃ. 

(ii) ᐊᑐᓂ ᐃᓚᐅᔪᑦ, ᑎᓕᔭᐅᓯᒪᔪᑦ ᑎᓕᔭᐅᓯᒪᙱᑦᑐᓪᓗ ᓴᓇᙳᐊᖅᑏᑦ ᓇᓗᓇᐃᖅᓯᕗᑦ ᐊᖏᖅᖢᓂᓗ 

ᖁᓪᓖᑦ, ᐱᓕᕆᔨᖏᑦ, ᐃᖅᑲᓇᐃᔭᖅᑎᖏᑦ, ᑎᓕᓯᒪᔭᖏᑦ ᐊᒻᒪ ᑐᑦᑕᕐᕕᖏᑦ 

ᐸᓯᔭᒃᓴᐅᔭᕆᐊᖃᙱᓐᓂᖏᓐᓂᒃ ᖃᓄᑐᐃᓐᓇᖅ ᐱᓕᕆᐊᒧᑦ, ᓵᓚᒃᓴᕋᓱᒃᑐᓄᑦ ᐊᒻᒪ/ᐅᕝᕙᓘᓐᓃᑦ 

ᑮᓇᐅᔭᑎᒍᑦ ᑐᓐᓂᖅᑯᓯᐊᖅᑐᓄᑦ ᐅᕝᕙᓘᓐᓃᑦ ᐊᑭᓕᐅᑎᓄᑦ. 

D. ᑭᖑᓪᓕᐹᒥᑦ ᐋᖅᑭᒃᑕᐅᔪᖅ 

(i) ᐃᓱᒪᓕᐊᖑᔪᓕᒫᑦ ᖁᓪᓖᑦᑯᓐᓂ ᐱᓕᕆᐊᒧᑦ ᓵᓚᒃᓴᕋᓱᒃᑐᓄᓪᓗ ᑲᑎᙵᔪᑦ ᑭᖑᓕᖅᐹᖑᕗᖅ. 

E. ᐊᐅᓚᑦᑎᓂᕐᒧᑦ ᒪᓕᒐᖅ 

(i) ᐃᓱᒫᓗᑕᐅᔪᓕᒫᑦ ᐊᐱᖁᑏᓪᓗ ᐱᔾᔪᑎᖃᖅᑐᑦ ᓴᓇᔭᐅᓂᖓᓄᑦ, ᐊᑐᕐᓂᖓᓄᑦ, ᑐᑭᓕᐊᕆᔭᐅᔪᓄᑦ ᐊᒻᒪᓗ 

ᐱᖁᔭᐃᑦ ᐊᑐᓕᖅᑎᑕᐅᓯᒪᓂᖏᑦ ᑕᓱᒧᖓ ᓵᓚᒃᓴᕋᓲᑎᓪᓚᑖᑉ ᒪᓕᒐᖏᓐᓄᑦ ᐅᕝᕙᓘᓐᓃᑦ 

ᐱᔪᓐᓇᐅᑎᖏᓐᓄᑦ ᐊᒻᒪᓗ ᐃᓚᐅᔪᑦ ᐱᓕᕆᐊᒃᓴᖏᓐᓄᑦ, ᑎᓕᔭᐅᓯᒪᔪᑦ ᑎᓕᔭᐅᓯᒪᙱᑦᑐᓪᓗ 

ᓴᓇᐅᒐᓕᐅᖅᑎᑦ ᐅᕝᕙᓘᓐᓃᑦ ᖁᓪᓖᑦ ᑲᑎᒪᔩᓪᓘᓐᓃᑦ ᑲᑎᙵᑎᑕᐅᔪᑦ ᐱᓕᕆᐊᒃᓴᒧᑦ 

ᓵᓚᒃᓴᕋᓱᒃᑐᓄᓪᓘᓐᓃᑦ ᐊᐅᓚᑕᐅᔭᕆᐊᓕᒃ ᐅᑯᓇᙵᑦ ᑐᑭᓕᐊᖑᓗᓂᓘᓐᓃᑦ ᒪᓕᒡᓗᑎᒃ ᓄᓇᕗᑦ 

ᐱᖁᔭᖏᓐᓂᒃ ᐊᒻᒪᓗ ᑲᓇᑕᐅᑉ ᐱᖁᔭᖏᓐᓂᒃ ᒪᓕᒋᐊᓕᖏᓐᓂᑦ ᓄᓇᕗᒻᒥ. 

F. ᓂᕈᐊᖅᓯᒪᔭᖓ ᖃᓄᐃᑦᑐᒃᑰᕈᒪᓗᓂ 

(i) ᖃᓄᑐᐃᓐᓇᖅ ᖃᓄᐃᓕᐅᕈᑕᐅᔪᑦ ᓵᓚᒃᓴᕋᓱᒃᑐᓄᑦ ᐊᒃᑐᐊᓂᓖᑦ ᐱᒋᐊᖅᑕᐅᖃᑦᑕᕐᓂᐊᖅᐳᑦ ᓄᓇᕗᒻᒥ 

ᐃᖅᑲᖅᑐᐃᕕᒃᑯᓐᓂ. 


